
Annotatsiya. Maqolada Oʻzbekiston Respublikasida soliq siyosatini takomillashtirish 

konsepsiyasi vazifalari hamda soliq tizimi modernizatsiyasining qoʻshimcha chora-tadbirlari 

ijrosidan kelib chiqib jismoniy shaxslar daromadlarini soliqqa tortish amaliyotining hozirgi 

holati, uning muammolari va tortishuvli masalalari hamda uning samaradorligini oshirish 

yoʻnalishlari koʻrib chiqilgan.  

Kalit soʻzlar: soliqlar va soliqqa tortish, aholi daromadlari, jismoniy shaxslar, jismoniy 

shaxslar daromad solig‘i, daromad solig‘i elementlari, soliqni hisoblash tartibi, soliqni toʻlash 

tartibi. 

IMPROVING THE PERSONAL INCOME TAXATION MECHANISM 

Abstract. In the article, based on the implementation of the tasks of the tax policy 

improvement concept and additional measures of the tax system modernization in the Republic of 

Uzbekistan, the current state of the practice of taxing the income of individuals, its problems and 

controversial issues, as well as the directions for increasing its efficiency are considered. 

Key words: taxes and taxation, population income, individuals, individual income tax, 

income tax elements, tax calculation procedure, tax payment procedure. 

СОВЕРШЕНСТВОВАНИЕ МЕХАНИЗМА НАЛОГООБЛОЖЕНИЯ 

ДОХОДОВ ЛИЦ 

Аннотация. В статье на основе реализации задач концепции совершенствования 

налоговой политики и дополнительных мер модернизации налоговой системы в Республике 

Узбекистан рассмотрено современное состояние практики налогообложения доходов 

физических лиц, ее проблемы и спорные вопросы. а также рассмотрены направления 

повышения его эффективности. 

Ключевые слова: налоги и налогообложение, доходы населения, физические лица, 

индивидуальный подоходный налог, элементы подоходного налога, порядок исчисления 

налога, порядок уплаты налога. 

 

KIRISH 

Oʻzbekistonda jismoniy shaxslarni soliqqa tortish tizimida olib borilayotgan islohotlarda 

soliqlarning barqaror tushumini ta’minlash, soliq yukini izchil kamaytirish negizida aholi real 

daromadlarini oshirish orqali iqtisodiy oʻsishga pozitiv ta’sir etuvchi oʻzaro uyg‘unlashgan soliq 

tizimini shakllantirishga e’tibor qaratilmoqda.  

Bu masalalarni hal qilish uchun respublikamizda soliq yukini aholining ijtimoiy qatlamlari 

oʻrtasida tekis taqsimlash, mavjud imtiyozlarning samaradorligini baholash va optimallashtirish, 

aholining real daromadlarini oshirishda soliq tizimining muhim elementi hisoblangan jismoniy 

shaxslar daromadlarini soliqqa tortish tizimini takomillashtirishni taqozo etadi. 

Ma’lumki, soliqlar faqat xalq va davlatning moliyaviy ehtiyojlarini ta’minlash emas, balki 

ijtimoiy va iqtisodiy munosabatlarning davlat tomonidan tartibga solishning samarali vositasi 

sifatida xizmat qiladi. Shunday qilib, soliq tizimiga kiritilgan soliqlarning har biri har qanday 

mamlakatda uning oldiga qoʻyilgan vazifalarini toʻliq, yuqori darajada amalga oshirishi kerak.  

Soliqlar yukining yuqoriligi albatta ishlab chiqarishga salbiy ta’sir etadi hamda aholi va 

yuridik shaxslarning daromadlarini yashirish, soliq toʻlashdan qochishga, ya’ni davlat budjetini 

talab darajasida tashkil eta olmasligiga olib keladi 1. 

Soliqlar paydo boʻlishi ob’ektiv ijtimoiy ehtiyojlar bilan bog‘liq boʻlib, insoniyat 

jamiyatining mavjudligi va yanada rivojlanishi uchun zarur shart-sharoit edi. Soliqlarning asosiy 

maqsadi davlat ehtiyojlarini qondirishdir.  

Davlatning rivojlanishi va uning vazifalarini kengaytirish ijtimoiy-iqtisodiy kategoriya 

sifatida soliqlarga oid ilmiy qarashlarning evolyusiyasi bilan birga keladi.  

Iqtisodiy fanlar doirasida soliqlarning umumiy nazariyasi paydo boʻldi. Soliqlar umumiy 

nazariyasining asosiy poydevori ularning ijtimoiy-iqtisodiy mazmuni masalasidir. Soliqlar bir 

narsa evaziga toʻlanishi kerak yoki ular bepul, boshqacha aytganda betarafdir. 

ADABIYOTLAR SHARHI 

Davlatning bozor sharoitida iqtisodiyotni maqsadli boshqarishning shaffof mexanizmlarini 

yaratish orqali 2021 yildan mamlakatimizda oʻrta sinfni shakllantirish, mamlakatimizda 

kambag‘allikni qisqartirish hamda iste’mol savatchasi va tirikchilik uchun zarur eng kam 

miqdorlar joriy etilishini inobatga olib jismoniy shaxslar daromadidan olinadigan soliqning yangi 

sifat tavsifini ta’minlashga qaratilgan tegishli yoʻriqlar va koʻrsatmalar ishlab chiqilishi lozim.  

Ushbu yoʻriqlar va koʻrsatmalarning ishlab chiqilishi va tez fursatlarda hayotga tatbiqi 

daromadlarni soliqqa tortishda ijtimoiy adolat tamoyili ijrosi ta’minlanishiga hamda jismoniy 

shaxslarning daromadlari legallashuvidan hamda soliq qonunchiligiga itoatkor fuqarolarning oʻz 

kelajagi va muvaffaqiyatlariga boʻlgan ishonchining oshishini ta’minlaydi. 

Jismoniy shaxslar daromadidan olinadigan soliq ma’muriyatchiligi samaradorligini 

oshirish va bunda soliq toʻlovchilar hamda soliq organlari oʻzaro manfaatli faoliyatini ta’minlashi 

lozim. Bunda soliq toʻlovchi jismoniy shaxslarni samarali faoliyat yurituvchi soliq 

ma’muriyatchiligi instituti orqali davlatga boʻlgan ishonchi ortadi. 

1-rasm. 2024-yil uchun qat`iy belgilangan jismoniy shaxslardan olinadigan daromad 

solig`i stavkasi2 

                                                 
1 Adizov A. Jismoniy shaxslardan undiriladigan soliqlar tizimini takomillashtirishning nazariy va amaliy masalalari. 

O‘quv qo‘llanma. – T.:Akademiya, 2012. – 124 b. 

2 https://www.instagram.com/soliqpressa/p/C1q2qV0NXLg/?img_index=1  

https://www.instagram.com/soliqpressa/p/C1q2qV0NXLg/?img_index=1

Davlat fiskal vazifalari keskinligini e’tiborga olib hamda ijtimoiy adolat tamoyili ijrosini 

ta’minlash maqsadida jismoniy shaxslarning manbaidan olinadigan daromadlarini soliqqa tortish 

tizimi samaradorligini oshirish yuzasidan “jismoniy shaxs mol-mulkini ijaraga berishdan olingan 

daromadni soliqqa tortishda ikkinchi va undan keyingi roʻyxatdagi mol-mulk ijarasidan olinadigan 

qat’iy belgilangan soliq toʻlovlarida oʻsib boruvchi usulni joriy etish” hamda “jismoniy shaxslar 

daromadlari legalligi va ular haqiqiy miqdorini hisobga olishga oid soliq ma’murchiligi 

samaradorligini oshirish yuzasidan jismoniy shaxslar “oʻta qimmat xaridlari boʻyicha hisob 

yuritilishi tizimining joriy etilishi” lozim”. 

TADQIQOT METODOLOGIYASI VA EMPIRIK TAHLIL 

Jismoniy shaxslar toʻlaydigan soliqlar ular daromadlarining muayyan qismini davlatning 

markazlashgan fondini shakllantirish uchun davlat budjetiga undirish jarayonida yuzaga keladigan 

moliyaviy munosabatlarda namoyon boʻladi. Jismoniy shaxslardan olinadigan daromad solig‘i 

davlat budjeti daromadlarini shakllantirish bilan bir vaqtdaijtimoiy barqarorlikni ta’minlashga 

hamda jismoniy shaxslarning faolligini oshirishga ham xizmat qiladi. Mazkur soliq asosiy 

elementlarini tadqiq etish amaldagi soliq qonunchiligi asosida belgilanadi 

NATIJALAR 

Oʻzbekiston Respublikasi Prezidentining 2018 yil 29 iyundagi “Oʻzbekiston 

Respublikasining soliq siyosatini takomillashtirish konsepsiyasi toʻg‘risida”gi PF-5468-son 

Farmonida soliq siyosati barqarorligini ta’minlashda uning strategiyasi va taktikasi ishlab 

chiqilishi lozimligi belgilab berilgan edi. Ushbu vazifani bajarish maqsadida Oʻzbekiston 

Respublikasi Prezidentining 2019 yil 10 iyuldagi “Soliq ma’muriyatchiligini takomillashtirish 

boʻyicha qoʻshimcha choratadbirlar toʻg‘risida”gi PQ-4389 sonli Qarori qabul qilindi va ushbu 

qaror bilan “Soliq ma’muriyatchiligini takomillashtirish strategiyasi” ma’qullandi. Shuningdek, 

ushbu qarorga asosan “Soliq ma’muriyatchiligini takomillashtirish strategiyasi”ning asosiy 

vazifalari va yoʻnalishlari belgilab berildi. Strategiyada belgilanganidek, 2021 yilga kelib jismoniy 

shaxslarning daromad solig‘ini toʻlovchilar sonini 1,5 baravar oshirishga erishildi. 

1- jadval. Jismoniy shaxslarni soliqqa tortish3 

T/r Ijaraga beriladiganmol-mulk turi 

Belgilangan 

stavka miqdorini 

tavsiflovchi 

koʻrsatkich 

Oylik ijara toʻlovi 

stavkalarining eng kam 

miqdorlari, soʻmda 

Toshkent 

shahri 

Nukus 

shahri va 

viloyat 

markazlari-

dagi 

shaharlar 

Boshqa 

aholi 

punktlari 

1 Uy-joylar: 

 turar joy umumiy 

maydonning 1 

kv.metri uchun 

25 000 12 000 5 000 

 noturar joy 40 000 23 500 10 000 

2 Avtomobil transporti: 

 

engil avtomobil (yoʻlovchilar, bagaj 

tashishga moʻljallangan hamda 

haydovchi oʻrnini hisoblamaganda, 

oʻrindiqlari soni 8 tadan koʻp 

boʻlmagan avtotransport vositasi) 

1 ta avtotransport 

vositasi uchun 
780 000 

 
mikroavtobuslar, avtobuslar va yuk 

avtomobillari 
 1 550 000 

XULOSA VA MUNOZARA 

Jismoniy shaxslar daromadlarini soliqqa tortishni takomillashtirishda quyidagilarga 

alohida e’tibor qaratish maqsadga muvofiq deb, hisoblaymiz: 

Aholi turmush tarzini yaxshilash istiqbollariga asoslangan yangi soliq siyosati asosida 

jismoniy shaxslar daromadlarini soliqqa tortish ularni bartaraf etish yuzasidan davlatning tezkor 

tadbirlari tizimi ishlab chiqilishi lozim. 

- ijtimoiy adolat va ijtimoiy yoʻnaltirilganlikning aniq belgilari, soliq toʻlovchi uchun soliq 

toʻlash majburiyati yuzaga kelmaydigan yashash uchun daromadning minimal darajasi rasmiy 

belgilab qoʻyilmagan;  

- soliqqa tortishni amalga oshirish bilan davlat oʻzi erishadigan ijtimoiy maqsadlarni aniq 

ifodalamayotir;  

- “erishish lozim boʻlgan yoki namunali turmush tarzi”ni aniqlash va uni oʻlchash 

mezonlarida aniqlik yoʻq. Buning oqibatida, davlat soliq siyosati koʻproq davlatning ijtimoiy 

funksiyalari bajarilishini ta’minlashga hamda ijtimoiy adolat va ijtimoiy tenglikka erishishning 

strategik vazifalarini hal etishga emas, balki koʻproq joriy fiskal extiyojlarni qondirishgagina 

qaratilmoqda. 

                                                 
3 https://soliq.uz/page/jismoniy-shaxslarga-soliq-solish  

https://soliq.uz/page/jismoniy-shaxslarga-soliq-solish

